
ORANG ramai yang ingin menyertai Seminar Pelancongan anjuran Ber-
ita Harian boleh membuat pendaftaran awal menerusi e-mel tanpa mem-
buat pembayaran.

Pembayaran tunai $10 boleh dilakukan di kaunter pendaftaran yang
disediakan semasa Seminar Pelancongan, yang diadakan di Auditorium
SPH News Centre, 1000 Toa Payoh North.

Waktu pendaftaran ialah 1 petang.
Pendaftaran boleh dibuat melalui e-mel mkgbhpromo@sph.com.sg den-

gan menyertakan subjek: Pembayaran Pendaftaran.
Orang ramai juga boleh mendaftar menerusi http://pbp.sph.com.sg/bhts

dan perlu membuat pembayaran menerusi kad kredit.
Tarikh tutup pendaftaran adalah 30 Oktober ini.

TARIKH DAN TEMPAT
31 Oktober, Sabtu
1.30 petang - 5 petang
Waktu Pendaftaran: 1 petang
Auditorium SPH News Centre, 1000 Toa Payoh North, Singapura (318994)

PENCERAMAH

Cik Noor Aine Ismail
Pengarah – Singapura, Lembaga
Penggalakan Pelancongan Malaysia
Topik: Malaysia – Destinasi Ideal
Untuk Seisi Keluarga

Cik Stella Pok
Pengurus Pemasaran, Pelancongan

dan Acara Queensland
Topik: 6 Sebab Mengapa Keluarga
Warga Singapura Asyik Kembali Ke

Gold Coast

Encik Mohamad Rafi Hassan
Penolong Pengurus, Free & Easy,
CTC Travel
Topik: Percutian Muslim Menerusi
Pengalaman Pelancongan

Ustaz Jalaluddin Hassan
Naib Presiden, Persatuan Agensi

Pelancongan Islam Singapura
(Amtas)

Topik 1: Meraih Percutian Halal
Topik 2: Masa Depan Haji dan Umrah

Encik Mohamed Yusoff
Konsultan Pelancongan
Topik: Mengapa Melancong Ke
Merata Dunia?

Cik Shariffah Munirah Mohsen
Wakil Penjualan, SilkAir

Topik: Melayani Anda Seperti
Keluarga Sendiri Ke Mana Jua Anda

Pergi. Itulah Nikmat Penerbangan

ANJURAN
Berita Harian

SOKONGAN
Chan Brothers, CTC Travel, Malaysia Tourism Promotion Board, Scoot, Tourism
Queensland dan SilkAir

JENAMA keperluan rumah an-
tarabangsa dari Denmark, JYSK, te-
lah membuka pintunya di Singapura
baru-baru ini.

Ini setelah syarikat Courts dan
JYSK memeterai perjanjian eks-
klusif.

Menyusuli perjanjian itu, JYSK
membuka cawangannya mengguna-
kan konsep ‘store-in-store’ di cawan-
gan Courts Bukit Timah di Upper
Bukit Timah Road.

Dibuka dari 11 pagi hingga 10
malam, JYSK menawarkan hampir
1,000 produk pelbagai kategori
yang diilhamkan daripada reka ben-
tuk Scandinavia pada nilai yang ber-
patutan di gedung seluas 8,000
meter persegi itu.

Antaranya, pelanggan boleh
mendapatkan perabot, tilam, bing-
kai katil dan sebagainya di bawah
satu bumbung.

Pengarah Kumpulan Perabot

Courts, Encik Steve Church, berka-
ta: “Perkongsian dengan JYSK ada-
lah satu contoh bagaimana Courts,
tanpa mengenal penat, membuat
pembaharuan menyediakan pengala-
man membeli-belah yang lebih baik
pada kadar harga yang dimampui.

“Portfolio baru ini juga me-
nguatkan komitmen kami menyedia-
kan pelanggan dengan pilihan baru
pada nilai yang berpatutan dan
menyeluruh untuk rumah.”

Ia menyasarkan membuka dua la-
gi kedai pada Mac tahun depan de-
ngan rancangan mengembangkan la-
gi cawangan dalam tempoh lima
tahun akan datang.

Kedai JYSK pertama di Singapu-
ra dirasmikan Duta Denmark ke Sin-
gapura, Cik Berit Basse; Ketua Pe-
gawai Eksekutif Kumpulan Courts
Asia, Dr Terry O’Connor; dan Pen-
garah francais JYSK, Encik Frederik
Kroun.

ENIZAM ISMAIL
nizam@sph.com.sg

KEBANYAKAN negara sudah
mengorak langkah membuka pintu
menarik orang Islam melancong ke
negara mereka dengan menyedia-
kan keperluan halal.

Banyak produk yang ditawarkan
oleh negara-negara ini pula ‘mesra
Muslim’.

Atas kesedaran itulah Naib Presi-
den, Persatuan Agensi Pelancongan
Islam Singapura (Amtas), Ustaz Jala-
luddin Hassan, bakal memberi pers-
pektif beliau mengenai keperluan
memenuhi keinginan pelancong
Muslim di luar negara dalam Semi-
nar Pelancongan anjuran Berita Ha-
rian pada 31 Oktober ini.

Beliau merupakan salah seorang
penceramah dalam Seminar Pelan-
congan: Travelog Riang Ria – Per-
jalanan Penuh Memori itu.

Ustaz Jalaluddin akan mengete-
ngahkan tajuk Meraih Percutian
Halal dalam ceramah yang akan di-
susuli dengan sesi soal jawab dengan
peserta.

“Konsep pelancongan halal da-
lam industri ini telah diterima baik
di kalangan negara bukan Islam.

“Negara seperti Korea, Jepun,
New Zealand serta Australia telah
mengorak langkah membuka pintu
menarik lebih ramai pelancong Is-
lam dengan menyediakan keperluan
untuk mereka.

“Sebagai contoh, dahulu agak
sukar mendapatkan pelayaran pesia-
ran yang menyediakan makanan
halal, tetapi kini ia lebih terbuka se-
perti berjemaah di atas kapal.

“Makanan halal juga boleh dite-
mui di lapangan terbang di Osaka,
Jepun. Kesemua ini memperlihat-
kan perubahan era pelancongan
halal,’’ ujar Ustaz Jalaluddin.

Dalam seminar itu nanti, beliau
juga dijangka menyentuh bagaima-
na mendapatkan makanan dan
produk halal ketika melancong serta
bagaimana mengatasi masalah jika
sukar mendapatkan makanan halal.

“Kesedaran masyarakat dunia
tentang keperluan halal kian me-
ningkat saban tahun.

“Ramai umat Islam yang memili-

ki pendapatan tinggi dan bersedia
berbelanja lebih besar hanya kerana
mahu mendapatkan keselesaaan ke-
tika melancong.

“Apabila Amerika dan Eropah
tidak mesra kepada pelancong dari
Timur Tengah, mereka beralih ke
Asia Tenggara.

“Mereka berduit dan produk-
produk Islam mula bertambah
macam cendawan tumbuh selepas
hujan.

“Orang Islam sendiri telah
menyediakan ‘permintaan’ terhadap
industri pelancongan halal ini,’’ ujar
Ustaz Jalaluddin lagi.

Selain menyentuh aspek pelan-
congan halal, beliau juga akan mem-
beri ceramah bertajuk Masa Depan
Haji dan Umrah.

JYSK buka cawangan di sini

Banyak negara sediakan produk halal

Daftar sertai seminar segera

Brand Your Assets
Call 1800 289 8822 or e-mail notices@sph.com.sg to publicise your Financial Statements

Taip               dan laksanakan 
pencarian untuk aplikasi BH.sg.

Ibu bapa yang ingin memuat turun aplikasi percuma Cilik Cerdik 

boleh pergi ke  App Store   menggunakan  iPad   atau   Google Play 
menggunakan telefon bijak Android.

Selepas muat turun aplikasi 
ke iPad/iPhone atau telefon 
bijak Android,   sentuh ikon 
aplikasi Cilik Cerdik    bagi 
melancarkan aplikasi itu. 

‘Cilik Cerdik’

Aplikasi percuma DAPATKAN 
SEKARANG!
DAPATKAN 
SEKARANG!

Antara tarikan Berita  Kegiatan  e-majalah  Kuiz Dwibahasa  Galeri foto  Galeri video  Sertai kuiz dan menangi hadiah menarik

ATASI KESULITAN DAPATKAN PRODUK HALAL: Ustaz Jalaluddin dijangka menyentuh bagaimana mendapatkan makanan dan produk
halal ketika melancong serta bagaimana mengatasi masalah jika sukar mendapatkan makanan halal. – Foto M.O. SALLEH

Ustaz Jalaluddin dijangka sentuh isu dalam ceramah

JENAMA KEPERLUAN RUMAH

BUTIRAN SEMINAR TRAVELOG RIANG RIA:
PERJALANAN PENUH MEMORI

